
ISLOMIY BANKLARNING ISHLASH TAMOYILI VA ISLOM MOLIYA TIZIMINING 

OʻZBEKISTON IQTISODIYOTIGA TADBIQI 

 

ПРИНЦИПЫ ФУНКЦИОНИРОВАНИЯ ИСЛАМСКИХ БАНКОВ И ВНЕДРЕНИЕ 

ИСЛАМСКОЙ ФИНАНСОВОЙ СИСТЕМЫ В ЭКОНОМИКУ УЗБЕКИСТАНА 

 

PRINCIPLES OF OPERATION OF ISLAMIC BANKS AND IMPLEMENTATION OF 

THE ISLAMIC FINANCIAL SYSTEM IN THE ECONOMY OF UZBEKISTAN 

 

To‘raxojayev Husanxoja Hikmatxoja oʻgʻli 

OʻzMU 1-kurs talabasi 

 

Hoshimov P.Z. OʻzMU professori 

 

Annotatsiya 

Ushbu maqolada islom banklarining anʼanaviy banklardan farqi va ularning ahamiyati ochib 

berilgan. Islom moliya tizimiga ega davlatlarning tajribalari va gʻoyalari oʻrganilib, Oʻzbekiston 

uchun muqobil  modellar taklif qilingan. Shuningdek, Markaziy Osiyoda Islom bank va moliya 

tizimining rivojlanish omillari va kelajakdagi prognozlar keltirilgan. Ushbu tadqiqot ishi 

Oʻzbekistonda islom banklariga boʻlgan talabning oshib borish fonida, bu tizimni joriy qilishda 

boʻlgan imkoniyatlar, qiyinchiliklar va istiqbollarga eʼtibor qaratadi. 

Kalit soʻzlar: (Ribo) sudxoʻrlik, murobaha, lizing, mushoraka, mudaraba 

 

В данной статье раскрывается разница между исламскими банками и традиционными 

банками, а также их значение. Изучаются опыт и идеи стран с исламскими финансовыми 

системами и предлагаются альтернативные модели для Узбекистана. Также представлены 

факторы развития исламской банковской и финансовой системы в Центральной Азии и 

прогнозы на будущее. Данная исследовательская работа посвящена возможностям, 

трудностям и перспективам внедрения этой системы в Узбекистане на фоне растущего спроса 

на исламские банки. 

Ключевые слова: (Рибо) ростовщичество, мурабаха, лизинг, мушарака, мудараба 

 

This article reveals the differences between Islamic banks and conventional banks and their 

importance. The experiences and ideas of countries with Islamic financial systems are studied and 

alternative models for Uzbekistan are proposed. Also, the factors of development of Islamic banking 

and financial systems in Central Asia and future forecasts are presented. This research work focuses 

on the opportunities, difficulties and prospects for the implementation of this system in Uzbekistan, 

against the background of the growing demand for Islamic banks. 

Keywords: (Riba) usury, murabaha, leasing, musharaka, mudaraba 

 

Soʻnggi yillarda global moliya tizimida muqobil va barqaror moliyaviy modellar izlash jarayoni 

kuchaymoqda. Shu nuqtai nazardan, islomiy bankchalik va moliya tizimi nafaqat musulmon 

mamlakatlarda, balki butun dunyoda tobora dolzarb ahamiyat kasb etmoqda. Islomiy moliya 

tamoyillari adolat, shaffoflik va real iqtisodiyot bilan bogʻliqlikka asoslangani sababli, u zamonaviy 

iqtisodiy muammolarga samarali yechim sifatida qaralmoqda. Ayniqsa, Markaziy Osiyo davlatlarida, 

jumladan Oʻzbekistonda, islomiy moliya tizimini joriy etish masalasi dolzarb boʻlib bormoqda. 

Aholining katta qismi musulmon boʻlgani sababli, shariatga mos moliyaviy xizmatlarga talab yuqori. 

Islom banklari, islomiy moliya yoki shariatga muvofiq moliya – bu shariat (islom qonunlari) 

va uni islom iqtisodini rivojlantirish orqali amalda qoʻllashga mos keladigan bank yoki 

moliyalashtirish faoliyati, yaʼni u foiz olish, ortiqcha noaniqlik, jamiyat va insonga zarar keltiruvchi 

narsalardan cheklanishga qurilgan, xavflarni (risklarni) baham koʻradigan sherikchilikka tayangan 

iqtisodiy tizimdir. Islomiy bank va moliyaning baʼzi shartnomalar orasida mudaraba (foyda va zarar 

taqsimoti), murabaha (narx+qoʻshimcha), ijara (lizing), musharaka (qoʻshma korxona) mavjud. 

1-jadval 

Islomiy moliya shartnomalarining baʼzi turlari[1] 

Mudaraba (hamkorlik)da faqat ikkita odam 

yoki ikki yuridik shaxslar orasida boʻlishi 

mumkin. Mudorabaga kirishayotganlardan 

biri 100% kapital taʼminlab beradi va shu bilan 

uni ishi yakunlanadi. Ikkinchi tomon esa oʻz 

ilmini, kuchini taklif qiladi. Agar ular olib 

borayotgan biznes foyda qiladigan boʻlsa, 

avvaldan kelishilgan ulushlar orqali foyda 

taqsimlanadi. Aksincha, biznes bankrotga 

uchrasa, faqatgina birinchi tomon, kapital 

egasi zarar koʻradi. Ikkinchi tomon, koʻrilgan 

zarar uchun hech qanday haq toʻlashga majbur 

emas.  

Ijara (lizing) deyarli lizing bilan bir xil boʻlib, 

yagona farqi bank xizmatidan foydalanuvchi 

foiz toʻlashdan voqif boʻladi. Misol uchun, bir 

inson avtomobil sotib olmoqchi boʻlsa va 

islomiy bankka murojaat qilsa, dastlabki 

maʼlum miqdordagi toʻlovni amalga oshiradi. 

Keyin, bank unga avtomobil sotib olib beradi. 

Faqat avtomobil bankning nomida qoladi. U 

maʼlum muddat davomida bu avtomobildan 

foydalanadi va foydalangan vaqti uchun bank 

bilan kelishilgan ijara pulini toʻlaydi. 

Murabaha (credit sale) maʼlum miqdordagi 

pulni boʻlib-boʻlib toʻlash. Agar bir inson 

bironta mol-mulkni sotib olmoqchi boʻlsa-yu, 

yetarli puli boʻlmasa, u inson bu vaziyatda 

islomiy bankka murojaat qiladi va bank bilan 

murobaha shartnomasi tuziladi. Shartnomaga 

koʻra, bank oʻz nomiga kerakli boʻlgan mol-

mulkni sotib oladi va foydaluvchiga oʻzining 

foydasini qoʻyib sotadi. U inson bu mol-

mulkka toʻlovni boʻlib toʻlashi mumkin. 

Musharaka shartnomasi deyarli Mudaraba 

bilan bir xil. Asosiy farqi bu shartnomada ikki 

va undan ortiq kapital taʼminlovchi va oʻz 

kuchini taklif qiluvchi tomon boʻlishi 

mumkin. Musharakada ikkala tomon ham oʻz 

ishchi kuchini va kapitalini taklif etadi. Foyda 

shartnomada avvaldan belgilangan nisbatda 

(pre-desided) taqsimlanadi. Zarar esa barcha 

ishtrokchilar oʻrtasida taqsimlanadi. 

 

Hozirgi kunda, dunyo iqtisodiy sahnasida islom banklari salmoqli ish olib bormoqda. Nafaqat 

shaxslarning, balki jamiyatning foydasiga oʻzining ijobiy taʼsirini koʻrsatayotgan islom banklari koʻp 

jihatlardan riboviy banklardan farq qiladi. Ularning faoliyati islomiy aqidaga bogʻliqdir, yaʼni, halol 

va harom qoidasiga koʻra,  islom banklari shariatda harom hisoblangan narsalarni moliyalashtirmaydi 

va import qilmaydi. Umuman olganda, ular oʻz resurslari va investitsiyalarini shariatda ruxsat etilgan 

xizmatlar va sohalarga sarflaydi. Shuningdek, bu banklar oʻz loyihalarida musulmonlar manfaatini 

himoya qilishga va ularga yordam berishga katta eʼtibor berishadi.  

Boshqa tarafdan islomiy moliya tovar va xizmatlar ishlab chiqarish, taqsimlash va isteʼmol 

qilinishiga bogʻlangan, real bozor ichida amal qiladigan moliyadir. Shu bois, islomiy moliya 

muassasalari mablagʻni ham olishda, ham berishda faqat real bozor bitimlari orqali ishlaydi, masalan 

savdo, ijara va sherikchilik kabi.  

Qarz shartnoma asosida pul bersangiz va depozitni ham qarz asosida qabul qilsangiz, siz real 

bozordan ajralasiz, chunki qarz faqat pul bilan bogʻliq. Islomiy moliyada esa faqat pul bilan ish 

koʻrilmaydi. Misol uchun, isteʼmolchiga mashina, muzlatgich yoki uy kerak boʻlsa, ular real bozorga 

chiqishadi va isteʼmolchiga oʻsha mashinani, muzlatgichni va uyni yetkazib berishadi, nasiya sotuv, 

kredit yoki ijara (lizing) orqali. Bu holatda, oʻzaro bitimlar muzlatgich, mashina va uy bozorida 

amalga oshadi. Anʼanaviy moliya tizimidan farqli ravishda, islomiy moliyada “pul berib, keyin uning 

qanday ishlatilishi bilan qiziqmaslik” yondashuvi mavjud emas. Maqsad, bu moliya bitimlarni real 

tovar va xizmatlar bozorida amalga oshirishdir(1-rasm). 

1-rasm 

 

 

 

 

 

 

 

 

XX asr boshlarida, bir qator musulmon iqtisodchilari foizsiz bank tuzilmasi haqidagi nazariyani 

ishlab chiqishni boshlashdi. Hozirgi islomiy bankchalik asoschisi Abul Aʼla Maududi, 1930-40 – 

yillarda “Foiz oʻrniga sheriklikka asoslangan moliya” gʻoyasini ilgari surgan. 1950 – yillarda, 

Muhammad Uzayr islomiy bankni “Foizsiz tijorat banki” sifatida tushuntirib bergan birinchi 

olimlardan boʻldi. Ali al-Solih, Monzer Kahf va Nejatulloh Siddiqiy islomiy bankchilikka huquqiy 

va iqtisodiy asos yaratgan olimlar hisoblanishadi [1]. Ular ishlab chiqqan qonun-qoidalar asosida 

birinchi tajriba 1963 – yil Misrda, Mit Ghamr nomli bank tashkil etildi. U dunyodagi birinchi amaliy 

islomiy bank loyihasi hisoblanadi va lizing, mudoraba va jamgʻarma asosida ishlagan.  

Koʻplab gʻarb iqtisodchilari islomiy bankchilikni innovatsion va foydali moliyaviy tizim 

sifatida baholaydi. Ulardan biri, Durham Universiteti professori Rodney Vilson: “Islomiy banklar 

yaqin sharq va Osiyoda iqtisodiy rivojlanishga sezilarli hissa qoʻshmoqda”- deb oʻz qarashlarini 

bildiradi. Vilson oʻzining Islamic Financial Markets asarida islomiy moliyani global moliya tizimiga 

muqobil model sifatida talqin qiladi. U sukut (islomiy obligatsiya), islomiy banklar va investitsiya 

fondlarining ishlash mexanizmini tahlil qilgan va islomiy moliya tez rivojlanayotganini tan oladi, 

ammo standartlashuv va likvidlik muammolari mavjudligini taʼkidlaydi[2]. Bu asardan xulosaviy 

fikr, islomiy moliya — bu faqat diniy emas, balki xalqaro moliyaviy instrument ekanligini 

tushunishimiz mumkin. 

Ilmiy muvozanat uchun tanqidiy qarashlar ham zarur, bunday tanqidiy fikrlar egalaridan 

Misrlik Rice Universitetuti (AQSH) professori Mahmoud El-Gamal islomiy moliyani keskin tanqid 

qiladi. Uningcha, koʻplab islomiy moliyaviy mahsulotlar nomigagina shariatga mos, amalda esa 

oddiy foizli kreditni aylanma yoʻl bilan takrorlaydi. U buni “shariat arbitraji” deb ataydi. Mazmunan 

olganda, u moliyada shaklni emas, mohiyatni islomiy qilish kerak deb hisoblaydi[3]. 

MDH va Markaziy Osiyo olimlari ham islomiy banklar va moliya haqida xolisona fikrlarini 

bildirishgan. Bulardan, Rossiyalik iqtisodchi olim Liliya Kalimullinaning tadqiqotlariga koʻra, 

MDHda islomiy bankchalik va moliyani rivojlanishiga bu mamlakatlardagi qonunchilik bazasining 

yetishmasligi, soliq tizimi mos emasligi, kadrlar va shariat ekspertlari tanqisligi va aholi va banklar 

oʻrtasida ishonch pastligi toʻsqinlik qiladi, degan qarashlarga ega[4]. Umumlashma, MDHda islomiy 

moliya uchun potensial bor, infratuzilma yoʻq. Qozogʻistonlik iqtisodchilar fikricha, Markaziy Osiyo 

sharoitida, sukut va islomiy darchalar orqali islomiy bankchilikga bosqichma-bosqich, integratsiya 

orqali oʻtish eng real yoʻl deb hisoblashadi va bugungi kunda Qozogʻistonda islomiy moliya toʻliq 

bank sifatida emas, balki anʼanaviy banklar ichida islomiy darch (window) orqali rivojlanmoqda[5]. 

Oʻzbekistonlik tadqiqotchilar ilmiy maqolalarda quyidagilarni taʼkidlaydi: “aholining islomiy 

moliyaga qiziqishi yuqori, biroq huquqiy baza va shariat kengashlari yetishmaydi. Shu bilan birga 

hozircha, islomiy moliya investitsiyalarini jalb qilish va infratuzilmalarini shakllantirish uchun 

imkoniyat[6]. 

Barcha qarashlardan xulosa qilib aytganda, islomiy moliyani qoʻllab-quvvatlovchilar uni 

adolatli, barqaror va real bozor bilan ishlash orqali iqtisodiy inqirozlardan ancha uzoq bolishini, 

tanqidchilar esa shaklbozlik, haqiqiy risk-sharing yetishmasligini taʼkidlashadi. Barcha 

iqtisodchilarning fikricha, MDH va Markaziy Osiyo davlatlarida islom moliyasi rivojlanishi uchun 

imkoniyat katta, lekin huquqiy va institutsional muammolar mavjud ekanligini koʻrishimiz mumkin. 

Markaziy Osiyo davlatlarining baʼzilarida islomiy banklar va ularning tijoriy banklardagi 

darchalari mavjud. Ulardan biri Qirgʻizistonning ZАО «ЭкоИсламикБанк» boʻlib, u shariat 

tamoyillariga muvofiq ishlaydigan islomiy bank hisoblanadi, hamda  НБ КР (Milliy bank) tomonidan 

chiqarilgan islomiy bank litsenziyasi asosida xizmat koʻrsatadi. Qozogʻistonda esa Zaman Bank 

(ZAMAN BANK) islomiy bank faoliyatini olib boradigan tijorat banki sifatida tanilgan. U Shariat 

nazorat kengashi bilan faoliyat yuritadi va islomiy moliya tamoyillariga mos mahsulotlar (depositlar, 

moliyalashtirish, islomiy raqamli karta va boshqalar) taklif etadi. Tojikistonning Tawhidbank 

(Tawhid Bank) islomiy bank sifatida faoliyat yuritayotgan banklardan biri boʻlib, u shariat 

tamoyillariga muvofiq ishlaydi. Bugungi kunda, Oʻzbekistonda Asia Alliance Bank islomiy bank 

xizmatlarini joriy etmoqda. Markaziy bank maʼlumotiga koʻra, kelajakda Oʻzbekistonda 10 ta 

toʻlaqonli islomiy bank va bir necha islomiy darchalar (windows) ochilishi kutilmoqda[7].  Umumiy 

tahlil qilinsa, ushbu mamlakatlarda islomiy bank va moliyasiga yalpi talab mavjud va  hal qilish kerak 

boʻlgan masalalar ham aniq, yaʼni islomiy moliya institutlarini shakllantirish, islomiy bank faoliyatini 

amalga oshirish huquqini beruvchi litsenziyani joriy qilish, va ularga qonuniy shart sharoit yaratish, 

hamda malakali kadrlarni tayyorlash zarur.  

2-rasmda soʻngi maʼlumotlarga koʻra, global islom moliyasi hisobiga kiruvchi aktivlarning 

umumiy qiymati 3.9 trln AQSh dollariga teng boʻlib, quyidagi grafikda maʼlum mintaqalar  necha 

foiz qismiga egalik qilishini koʻrishimiz mumkin. Eng yirik qismiga GCC, yaʼni fors koʻrfazi 

davlatlari 53% ($2 trln), Uzoq sharq (Malayziya va Indoneziya) 21,9% ($0,86 trln), MENA – fors 

koʻrfazi + Shimoliy Afrika davlatlari 16,9% ($0,66 trln), Yevropa va AQSh <5% ($120-200 mrld), 

Markaziy Osiyo davlatlari 0,01% ($0.7 mrld) qismiga egalik qiladi. 

 
2-rasm. Islom moliya aktivlari hududlar kesimida taqsimlanishi [8] 

 

Oʻzbekistonda islomiy bank faoliyatining huquqiy asoslari belgilandi, yaʼni 2026-yil 27-mart 

kuni qabul qilingan qonun bilan amaldagi qonunchilikka tegishli oʻzgartirish va qoʻshimchalar 

kiritildi. Hujjatga koʻra, endilikda islomiy bank faoliyatini amalga oshirishning aniq huquqiy asoslari 

belgilab berildi. Jumladan, banklarning islomiy moliya operatsiyalariga foydani taqsimlash asosida 

moliyalashtirish, investitsiyaviy omonatlar jalb qilish, nasiyaga savdo orqali moliyalashtirish, 

oldindan toʻlov asosida bitimlar tuzish, sherikchilik asosida faoliyat yuritish hamda mol-mulkni 

islomiy ijara (lizing) asosida berish kabi yoʻnalishlar kiritildi. Shuningdek, Oʻzbekistonda bank 

faoliyatini faqat tegishli tartibda tashkil etilgan va Oʻzbekiston Respublikasi Markaziy banki 

tomonidan berilgan litsenziyaga ega boʻlgan yuridik shaxslar amalga oshirishi mumkin. Mazkur 

litsenziya muddatsiz beriladi va uni boshqa shaxslarga oʻtkazish taqiqlanadi. Bu qonun rasmiy eʼlon 

qilingan kundan eʼtiboran uch oy oʻtgach kuchga kiradi. 

Eurasian Development Bank (EDB) tahlilchilari Markaziy Osiyo boʻylab islomiy moliyaning 

rivojlanish salohiyatiga ijobiy baho bermoqda, garchi hozircha bu soha nisbatan kichik boʻlsa ham. 

53%
16,90%

Islomiy moliya aktivlari hududlar kesimida (2024)

GCC MENA Uzoq Sharq Yevropa va AQSh Markaziy Osiyo

2023-yil holatiga koʻra, mintaqadagi islomiy moliya hajmi atigi 699 million dollarni tashkil etgan. 

Biroq, bu koʻrsatkich 2028-yilga borib 2 milliard dollardan oshishi va 2033-yilga kelib 6,3 milliard 

dollarga yetishi kutilmoqda. Shuningdek, sukut (islomiy obligatsiyalar) bozori ham sezilarli darajada 

oʻsib, 2028-yildagi 2 milliard dollardan 2033-yilga kelib 5,6 milliard dollarga yetishi prognoz 

qilinmoqda (3-rasm). 

 

 
3-rasm. Markaziy Osiyoda islomiy moliya aktivlari boʻyicha prognozlar [9] 

 

2026-yil 25-mart kuni Oʻzbekiston prezidenti Shavkat Mirziyoyev bank tizimida islomiy 

moliya mexanizmlarini joriy etish boʻyicha taqdimot bilan tanishgan edi. Oʻshanda Markaziy bank 

huzurida Islomiy moliya kengashi tashkil etilishi belgilangandi. Qayd etilishicha, mazkur yoʻnalishda 

murobaha, muhoraba, vakala, salam va istisno, mushoraka hamda islomiy ijara kabi moliyaviy 

instrumentlarni joriy qilish rejalashtirilmoqda. Ushbu mexanizmlar orqali mijozlarni turli shakllarda 

moliyalashtirish va investitsiyalarni jalb etish imkoniyatlari kengayadi. Rejalarga koʻra, joriy yilda 

kamida bitta tijorat bankida islomiy “darcha” faoliyati yoʻlga qoʻyiladi. 2026–2030-yillarda esa toʻliq 

islomiy bank faoliyatini amalga oshiruvchi kamida ikkita bank tashkil etish koʻzda tutilgan. Ushbu 

yigʻilishda 2026-yilda Toshkent xalqaro moliya markazi tashkil etilishi maʼlum qilindi. Hisob-

kitoblarga koʻra, 2030-yilgacha markaz orqali iqtisodiyotga qoʻshimcha 20–25 milliard dollar jalb 

etish, yalpi ichki mahsulot oʻsishiga har yili 1 foizgacha hissa qoʻshish, 15 mingtagacha yuqori 

malakali ish oʻrni yaratish va 10 ming nafar mutaxassis malakasini oshirish mumkin[10]. Bundan 

koʻrinib turibdiki, hozir Oʻzbekistonda islomiy banklar faoliyatni yoʻlga qoʻyish uchun huquqiy va 

institutsional baza yaratilmoqda. Agar 2030 yilgacha rejalar bajarilsa, Oʻzbekistonda islomiy banklar 

segmenti shakllanib, anʼanaviy banklar ichida raqobatchi va xaridorlarga tanlov paydo boʻladi. 

Islom moliyasi ichida banklar eng katta aktivlar ulushiga ega, yaʼni umumiy aktivlarning 70%ni 

tashkil qiladi. Islomiy bank va moliya sektori dunyodagi eng tez oʻsayotgan moliya tarmoqlaridan 

biri boʻlb, oxirgi 5 yil ichida har yili oʻrtacha 8-12% oʻsish kuzatilgan. Bunga sukut bozori 

kengayishi, musulmon davlatlaridagi talab va etik investitsiyaga boʻlgan qiziqishning oshishi sabab 

boʻldi. 2024-yilda islom banklari aktivlari 5trln$ gacha yetgan boʻlsa, 2025-yilga kelib 5.2 trln$ dan 

oshdi (4-rasm). 

Islomiy bankchilikni joriy qilishda Malayziya va Birlashgan Arab Amirliklari (BAA) dunyoda 

eng muvaffaqiyatli tajribaga ega davlatlar hisoblanadi. Ularning yondashuvi Markaziy Osiyo uchun 

ham juda muhim model boʻlib xizmat qiladi. Buning uchun bir necha asosiy sabablar mavjud boʻlib, 

birinchidan, diniy va ijtimoiy oʻxshashlik. Markaziy Osiyo davlatlarida aholining katta qismi 

musulmon, lekin iqtisodiy tizim dunyoviy. Xuddi shunday holat, Malayziya – koʻp millatli va 

dunyoviy davlat, BAAda esa islomiy qadriyat va global iqtisod qorishmasi mujassamlashgan. 

Ikkinchidan, bu ikki davlat ham “Dual banking system” (ikki tizimli model) da bank siyosatini 

yuritadi, yaʼni bir vaqtning oʻzida ham islomiy va anʼanaviy banklar oʻz xizmatlarini koʻrsatadi, 

mijoz oʻzi tanlaydi. 

4-rasm. Global Islomiy banklarning aktivlari (2018-2027) [11]. 

 

Malayziya modelining tub mohiyatida kuchli qonunchilik bazasi yotadi. 1983- yili Islamic 

Banking Act, 2013-yilda Islamic Financial Services Act qabul qilingan va Shariat nazorati qonun 

bilan mustahkamlangan va har bir bankda oʻz Shariat kengashi bor. Bu tizim aholi orasida islomiy 

moliyaga ishonchni oshirgan. Islomiy bankchilik va moliya tizimini Oʻzbekistonga joriy qilishdagi 

asosiy toʻsiq bu kadrlar yetishmovchiligi ekanini hisobga olsak, Malayziyaning kadrlar tayyorlash va 

oʻqitish usulidan foydani juda katta yechim boʻla oladi. Bunga koʻra, Malayziya maxsus universitetlar 

va taʼlim markazlar tashkil qilish orqali, mutaxassislarni oʻzi yetishtiradi. 2005- yilda, hozirda 

dunyoning islomiy moliya boʻyicha eng nufuzli markazlaridan biri INCEIF universiteti tashkil  

etilgan va butun dunyoga malakali kadrlarni yetkazib beradi, jumladan Markaziy Osiyoga ham[12]. 

Oʻzbekiston bu taʼlim tizimini oson integratsiya qilishi va natijada kadrlar yetishmovchiligini 

toʻldirishi mumkin. 

Birlashgan Arab Amirliklarida islom banklari juda raqobatbardosh boʻlib, buning sababi 

innovatsiyaga boyligi hamda qonunchiligining moslashuvchan va investor-friendly ekanligidir. Bu 

davlatda “Dubai International Financial Centre (DIFC)” islomiy moliya uchun xalqaro platformasi 

joylashgan boʻlib, u yerda raqamli bank xizmatlari va fintech startaplar faol rivojlanmoqda. Bu usul 

esa, raqamli iqtisodiyotga oʻtayotgan Oʻzbekiston uchun eski tizimni “sakrab oʻtish” imkoniyatini 

oshiradi. Qoʻshimchasiga, BAA tajribasi shuni koʻrsatadiki, islomiy moliya orqali katta kapital jalb 

qilish mumkin[13]. Tan olish kerakki, Oʻzbekiston tashqi investitsiyaga muhtoj, ayniqsa Yaqin 

Sharqdan. Islomiy moliya yangi investitsiyalarni olib kiradi, shunday qilib bu, pul mablagʻlari, 

moliyaviy aktivlar yoki natural shakldagi investitsiya koʻrinishida boʻlishi mumkin. Xulosa qilsak, 

Malayziya yoʻli – tizimni qanday qurishni oʻrgatadi, BAA tajribasi esa uni qanday tez rivojlantirishni 

koʻrsatadi. Bu ikki modelni qoʻllash Oʻzbekiston iqtisodida diniy va dunyoviy muvozanatni saqlaydi, 

evalutsion yoʻl bilan joriy qilsa boʻladi, mavjud bank tizimini buzmaydi va xalqaro investitsiyalarni 

jalb qilinishiga olib keladi. 

Xulosa qilib aytganda, islomiy bankchilik va moliya tizimi kundan-kunga rivojlanmoqda va 

global iqtisodiyotning muhim tarkibiy qismiga aylanmoqda. Dual bank tizimini qoʻllagan 

mamlakatlarda islomiy va anʼanaviy banklar oʻrtasida sogʻlom raqobat va xaridorlarda tanlov 

imkoniyati mavjudligi, bozor iqtisodiyoti sharoitida oʻz samarasini koʻrsatmoqda. Tadbirkorlar va 

aholi uchun bu diniy eʼtiqodlariga zid boʻlmagan holda pul olish, mamlakat uchun esa yangi 

sarmoyalarni jalb qilish va moliya tizimini rivojlantirish imkoniyati. Bu tizimning benuqson ishlashi 

uchun yetarli darajada shart-sharoit yaratib, Oʻzbekiston iqtisodiyotiga joriy qilish, nafaqat uning 

milliy iqtisodiyotiga, balki aholisining asosiy qismi boʻlgan musulmon qatlamiga ham manfaatli 

boʻlishi shubhasiz. 

Abstract 

The present study examines the phenomenon of development-focused entrepreneurship support 

(DFES) a distinct and emerging set of organizational practices oriented toward facilitating the 

founding and scaling of innovative startups in developing economies, with particular emphasis on 

generating positive developmental impact alongside commercial viability. The paper further situates 

DFES within the broader entrepreneurial turn in international development a paradigmatic shift away 

from traditional top-down aid models toward more flexible, bottom-up, and locally responsive 

strategies. The analysis demonstrates that iDFESOs occupy a distinctive position within global aid 

chains, integrating sustainable development and social impact agendas into entrepreneurial support 

processes. The findings contribute to the growing literature on social entrepreneurship, development-

oriented innovation, and the institutionalization of ES in emerging economies, while offering 

practical implications for policymakers, development agencies, and support organizations seeking to 

foster impactful entrepreneurship in resource-constrained environments. 

